
Išejosē mamā 

 

Metams biegont pražīda ė Tava galvelė – 

Kap pavasari ėivas žalemė paopie... 

Atsėmėno kāp pri kelė mažuo truobelie 

Soupavā moni maža medėnem lopišie... 

 

Diekavuoju Tau šėndėin, mieluoji mama, 

Ož gīvībė ė teisė gīventė... 

Atsėmėno kāp pri sena šakuota kaštana 

Liob eitė ėš šolėnėi ondėns pasėsėmtė... 

 

Ačiou ož tuo, kad ėšmuokē mīlietė 

Dieva, Tėvīnė, žmuonės ėr darba... 

Prėsėmėno kāp lėipē sunkumus nogalietė, 

Kāp atlėktė pareiga svarbė... 

 

Lai būn lėngva tau gelsvuoji smėltelė, 

Ėlsiekės, brongiuoji mamītė... 

Nuors tošti dabā Tava truobelė, 

Galem tėk mintīs Tava veida regietė... 

 


